
Aditya Kavacham

ஆதி³த்யகவசம்

ௐ அஸ்ய ஶ்ரீமதா³தி³த்யகவசஸ்தோத்ரமஹாமந்த்ரஸ்ய யாஜ்ஞவல்க்யோ மஹர்ஷி: ।
அநுஷ்டுப்-ஜக³தீச்ச²ந்த³ஸீ । க்⁴ரு’ணிரிதி பீ³ஜம் ।ஸூர்ய இதி ஶக்தி: ।
ஆதி³த்ய இதி கீலகம் ।ஶ்ரீஸூர்யநாராயணப்ரீத்யர்தே² ஜபே விநியோக:³ ।
த்⁴யாநம்
உத³யாசலமாக³த்ய வேத³ரூபமநாமயம் ।
துஷ்டாவ பரயா ப⁴க்த்யா வாலகி²ல்யாதி³பி⁴ர்வ்ரு’தம் ॥ 1॥
தே³வாஸுரைஸ்ஸதா³ வந்த்³யம் க்³ரஹைஶ்ச பரிவேஷ்டிதம் ।
த்⁴யாயந் ஸ்துவந் பட²ந் நாம யஸ்ஸூர்யகவசம் ஸதா³॥ 2॥
க்⁴ரு’ணி: பாது ஶிரோதே³ஶம் ஸூர்ய: பா²லம் ச பாது மே ।
ஆதி³த்யோ லோசநே பாது ஶ்ருதீ பாது ப்ரபா⁴கர:॥ 3॥
க்⁴ராணம் பாது ஸதா³ பா⁴நு:அர்க: பாது முக²ம் ததா² ।
ஜிஹ்வாம் பாது ஜக³ந்நாத:² கண்ட²ம் பாது விபா⁴வஸு:॥ 4॥
ஸ்கந்தௌ⁴ க்³ரஹபதி: பாது பு⁴ஜௌ பாது ப்ரபா⁴கர: ।
அஹஸ்கர: பாது ஹஸ்தௌ ஹ்ரு’த³யம் பாது பா⁴நுமாந் ॥ 5॥
மத்⁴யம் ச பாது ஸப்தாஶ்வோ நாபி⁴ம் பாது நபோ⁴மணி: ।
த்³வாத³ஶாத்மா கடிம் பாது ஸவிதா பாது ஸ்ரு’க்கிணீ ॥ 6॥
ஊரூ பாது ஸுரஶ்ரேஷ்டோ² ஜாநுநீ பாது பா⁴ஸ்கர: ।
ஜங்கே⁴ பாது ச மார்தாண்டோ³ க³லம் பாது த்விஷாம்பதி:॥ 7॥
பாதௌ³ ப்³ரத்⁴நஸ்ஸதா³ பாது மித்ரோऽபி ஸகலம் வபு: ।

வேத³த்ரயாத்மக ஸ்வாமிந் நாராயண ஜக³த்பதே ।
அயாதயாமம் தம் கஞ்சித்³வேத³ரூப: ப்ரபா⁴கர:॥ 8॥

ஸ்தோத்ரேணாநேந ஸந்துஷ்டோ வாலகி²ல்யாதி³பி⁴ர்வ்ரு’த: ।
ஸாக்ஷாத்³வேத³மயோ தே³வோ ரதா²ரூட⁴ஸ்ஸமாக³த:॥ 9॥

தம் த்³ரு’ஷ்ட்வா ஸஹஸோத்தா²ய த³ண்ட³வத்ப்ரணமந் பு⁴வி ।
க்ரு’தாஞ்ஜலிபுடோ பூ⁴த்வா ஸூர்யஸ்யாக்³ரே ஸ்தி²தஸ்ததா³॥ 10॥
வேத³மூர்திர்மஹாபா⁴கோ³ ஜ்ஞாநத்³ரு’ஷ்டிர்விசார்ய ச ।
ப்³ரஹ்மணா ஸ்தா²பிதம் பூர்வம் யாதயாமவிவர்ஜிதம் ॥ 11॥
ஸத்த்வப்ரதா⁴நம் ஶுக்லாக்²யம் வேத³ரூபமநாமயம் ।
ஶப்³த³ப்³ரஹ்மமயம் வேத³ம் ஸத்கர்மப்³ரஹ்மவாசகம் ॥ 12॥
முநிமத்⁴யாபயாமாஸ ப்ரத²மம் ஸவிதா ஸ்வயம் ।
தேந ப்ரத²மத³த்தேந வேதே³ந பரமேஶ்வர:॥ 13॥
யாஜ்ஞவல்க்யோ முநிஶ்ரேஷ்ட:² க்ரு’தக்ரு’த்யோऽப⁴வத்ததா³ ।
ரு’கா³தி³ஸகலாந் வேதா³ந் ஜ்ஞாதவாந் ஸூர்யஸந்நிதௌ⁴ ॥ 14॥
இத³ம் ப்ரோக்தம் மஹாபுண்யம் பவித்ரம் பாபநாஶநம் ।

ய: படே²ச்ச்²ரு’ணுயாத்³வாபி ஸர்வபாபை: ப்ரமுச்யதே ।
வேதா³ர்த²ஜ்ஞாநஸம்பந்நஸ்ஸூர்யலோகமாவப்நுயாத் ॥ 15॥

இதி ஸ்காந்த³புராணே கௌ³ரீக²ண்டே³ஆதி³த்யகவசம் ஸமாப்தம் ।

